
1. Dato' Mohd. Zain bin Omar [Balik Pulau] minta MENTERI KERJA RAYA
menyatakan apakah Kerajaan telah membuat kajian tentang satu master-plan
penyuraian lalulintas di kawasan Pulau (Pulau Pinang) bagi menampung
laluan Batu Maung/Georgetown setelah siapnya Jambatan Kedua (Second
Link) yang dicadangkan melalui Nibong Tebal (sebelah seberang) dan Batu
Maung (pulau). (PM #17428 v1)

2. Tuan Haji Wan Junaidi bin Tuanku Jaafar [Satang Lupar] minta MENTERI
SAINS, TEKNOLOGI DAN ALAM SEKITAR menyatakan:-

(a) sejauh manakah pemantauan dibuat oleh Kerajaan atas aktiviti
penyelidikan di Universiti atau saintis bioteknologi di negara ini
supaya tidak terlibat dalam bidang penyelidikan untuk
mengklon manusia; dan

(b) adakah Kerajaan bercadang untuk menggubal undang-undang
sebagai garis panduan kepada saintis dan penyelidikan dalam
penyelidikan perubatan "embryo" manusia supaya tidak terlibat.

(PM #17473 v1)

3. Dato' Haji Ahmad Husni bin Mohd. Hanadzlah [Tambun] minta PERDANA
MENTERI menyatakan apakah pendirian Kerajaan terhadap keganasan
(terrorism) yang dianggap kuasa destruktif paling merbahaya kepada dunia
dalam abad ke-21. Memandangkan komuniti dunia semakin serong terhadap
umallslam yang dikailkan dengan keganasan, apakah peranan Kerajaan dan
OIG dalam memaslikan imej Islam tidak te~ejas pada kaca mata komuniti
dunia. (PM #17648 v1)

4. Tuan Ronald Kiandee [Beluran] minta MENTERI KEWANGAN menyatakan
kesan ekonomi terhadap perkembangan terbaru yang berlaku di Amerika.
Apakah langkah-Iangkah yang sedang dirangka oleh MTEN untuk
meringankan beban kesan kelembapan ekonomi Amerika akibat kejadian ini.

(PM #18451 v1)

5. Tuan Fong Kui Lun [Bukit Bintang] minta MENTERI DALAM NEGERI
menyatakan kedudukan tangkapan ke atas pembuatan, pengedaran dan
penjualan VCD dan DVD serta pecahan tangkapan ke atas kes berunsur
lucah, palsu dan cetak rompak, yang mengancam keselamatan negara dan
politik. (PM #17447 v1)

6. Tuan Hoo Seong Chang [Kluang] minta MENTERI TENAGA,
KOMUNIKASI DAN MULTIMEDIA menyatakan:-

(a) sejak Program Internet Desa (PID) diperkenalkan pada bulan
Mac 2000, berapa Pusat Internet Desa telah ditubuhkan
sehingga bulan September tahun ini; dan

(b) apakah sasaran Kementerian dan berapa peruntukan telah
disediakan dalam RMK8.

(PM #17409 v1)

7. Tuan Mohd. Apandi bin Haji Mohamad [Jeli] minta MENTERI
KEWANGAN menyatakan justifikasi Bank Simpanan Nasional menawarkan
60% daripada keseluruhan pembekalan komputer di bawah skim
Pengeluaran Caruman KWSP kepada UNIMAYA BERHAD daripada 9
konsortium yang lain. (PM #17551 v1)

8. Datuk Seri Panglima Joseph Pairin Kitingan [Keningau] minta PERDANA
MENTERI menyatakan sama ada laporan yang mengatakan bahawa di
Negeri Sabah peruntukan dari Kerajaan Persekutuan dalam RMK7 telahpun
dibelanjakan ketahap 94% benar, dan jika benar bagaimanakah pula
perlaksanaan dan prestasinya daripada bilangan projek-projek yang telah
diluluskan dalam Rancangan Malaysia Ketujuh.

(PM #17567 v1)

9. Tuan Chang See Ten [Gelang Patah] minta PERDANA MENTERI
menyatakan sejauh manakah pencapaian Gerakan Pemantapan Keutuhan
Sistem Pengurusan Pentadbiran Kerajaan Malaysia di peringkat Persekutuan
dan Daerah sejak ia dilancarkan pada 8 Januari 1998.

(PM #17443 v1)

10. Dato' Dr. Haji Jamaludin bin Dato' Mohd. Jarjis [Rompin] minta MENTERI
KEWANGAN menyatakan apakah benar ekonomi negara jiran lebih teruk
terjejas berbanding dengan negara kita berikutan kegawatan ekonomi
Amerika Syarikat serla tragedi di World Trade Centre (WTC). Apakah
langkah-Iangkah baru Kementerian untuk memastikan ekonomi negara terus
mencatatkan perkembangan yang memberangsangkan. (PM #17970 v1)

11. Tuan Haji Abdul Fatah bin Haji Haron [Rantau Panjang] minta MENTERI
PERTANIAN menyatakan apakah langkah-Iangkah yang diambil oleh
Kerajaan bagi mengatasi penghakisan persisiran pantai khususnya di Pantai
Sabak, Pantai Cahaya Bulan dan Pantai Sri Tujuh di negeri Kelantan. (PM
#18036 v1)

12. Tuan Chow Kon Yeow [Tanjong] minta MENTERI DALAM NEGERI
menyatakan sejauh mana pergerakan pengganas antarabangsa telah
menggunakan Malaysia sebagai tapak untuk merancang dan melancarkan
sebahagian aktiviti pengganasan sedunia.

(PM #18041 v1)

13. Datin Seri Dr. Wan Azizah binti Wan Ismail [Permatang Pauh] minta
MENTERI KESIHATAN menyatakan YAB Perdana Menteri dalam akhbar
The Sun, (Aug 28, 2001) bahawa penswastaan (ataupun pengkorporatan)
hospital-hospital Kerajaan akan dilaksanakan sedangkan Timbalan Menteri
Kesihatan pernah menyatakan dulu bahawa Kerajaan tidak berhasrat untuk
menswastakan semua hospital di negara ini.

(PM #18097 v1)

14. Dato' Seri Haji Abdul Hadi bin Haji Awang [Marang] minta PERDANA
MENTERI menyatakan perkara-perkara berikut yang membabitkan Tabung
Haji (TH):-

(a) perkembangan terakhir terhadap siasatan mengenai
kehilangan lebih RM7 juta daripada akaun pendepositnya, dan
siapakah yang menentukan sarna ada BPR perlu siasat atau
tidak terhadap kes tersebut; dan

(b) apakah faktor-faktor yang menyebabkan kelewatan
pembentangan Laporan Tahunan 1999.

(PM #18233 v1)

15. Datuk Dr. Haji Yusof bin Haji Yacob [Sipitang] minta MENTERI
PENDIDIKAN menyatakan maksud meritokrasi yang telah dicadangkan:-

(a) apakah untuk memberi kejutan dan kesedaran kepada orang
Melayu khususnya para ibubapa yang semakin tidak
mengambil berat pentingnya menimba ilmu; dan

(b) apakah tindakbalas masyarakat terhadap saranan ini dan cara
untuk menangani masalah yang mungkin wujud.

(PM #17530 v1)

16. Dr. Tan Seng Giaw [Kepong] minta PERDANA MENTERI menyatakan
apakah bentuk perhimpunan dunia mengenai keganasan yang telah
dicadangkan setelah berlakunya perbuatan ganas (terrorism) di World Trade
Centre dan Pentagon Amerika Syarikat. Apakah jenis perbuatan ganas yang
terdapat di Malaysia dan langkah-Iangkah yang harus diambil supaya segala
jenis keganasan dapat dicegahkan di negara ini. (PM #17647 v1)

17. Datin Paduka Seri Hajah Zaleha blnti Ismail [Gombak] minta MENTERI
LUAR NEGERI menyatakan bagaimana OIC akan menjelaskan kepada
seluruh dunia tuduhan Amerika terhadap Islam sebagai bertanggungjawab
menyerang World Trade Centre dan Pentagon adalah salah dan perbuatan
menyerang balik orang-orang Islam dan negara Islam sebagai membalas
tindakan serangan adalah perbuatan zalim. (PM #17650 v1)

18. Tuan Thong Fah Chong [Ipoh Timur] minta MENTERI PERDAGANGAN
DALAM NEGERI DAN HAL EHWAL PENGGUNA menyatakan sama ada
kementerian membenarkan peniaga kecil menjual VCO yang sah di pasar
malam kerana keputusan Kerajaan mengharamkan penjualan VCO di
kawasan terbuka telah menjejaskan peniaga VCO sah yang mungkin tidak
mampu membeli atau menyewa di kedai.

(PM #17666 v1)

19. Tuan Lim Hock Seng [Bagan] minta MENTERI KEWANGAN menyatakan
akibat serangan pihak pengganas ke atas New York City dan Washington
dan kemungkinan tindak balas oleh Amerika Syarikat ke atas negara
berkenaan, apa pendirian Kerajaan serta kesan baik buruk ke atas ekonomi
negara. .' I (PM #17698 v1)

20. Tuan Mah Slew Keong [Teluk Intan] minta MENTERI PENDIDIKAN
menyatakan mengapakah banyak sekolah belum dinaik taraf ke gred A
walaupun syarat telah mencukupi dan bilakah pengredan sekolah misalnya
SJK (C) Chong Min, Teluk Intan akan dilaksanakan untuk kebajikan para
pelajarnya. (PM #17719 v1)

21. Dato' Haji Fadzil bin Md. Noor [Pendang] minta PERDANA MENTERI
menyatakan:-

(a) kumpulan wang simpanan dalam Tabung Haji yang hilang; dan

(b) adakah BPR telah mula menyiasat kes kehilangan wang ini.

(PM #17747 v1)

22. Tuan Haji Mat Basir bin Rahmat [Parit] minta MENTERI PERTAHANAN
menyatakan jumlah kapal selam yang dimiliki oleh Tentera Laut Diraja
Malaysia dan adakah kapal selam lama yang terdapat di pangkalan TLDM
Lumut akan dibeli oleh TLDM daripada pemiliknya. (PM #17472 v1)

23. Dato' Loke Yuen Yow [Tanjong Malim] minta MENTERI PERDAGANGAN
ANTARABANGSA DAN INDUSTRI menyatakan apakah status projek
Proton-City di kawasan Tg. Malim pada masa ini. Adakah ekonomi negara
dan implementasi AFTA telah menjejaskan projek ini. Apakah "Contingency
Plan" ataupun "Alternative Plan" sekiranya projek asal ini tidak dapat
diteruskan. (PM #17565 v1)

24. Dato' Ir. Mohd. Zin bin Mohamed [Shah Alam] minta. MENTERI
PENDIDIKAN menyatakan bagaimanakah bentuk pelaksanaan sistem
meritokrasi yang akan diguna pakai oleh Kerajaan bagi kemasukan pelajar ke
Institusi Pengajian Tinggi Awam khusus untuk meningkatkan pencapaian dan
persaingan di kalangan pelajar Bumiputera. Adakah Kerajaan akan
menubuhkan sebuah jawatankuasa khas bagi mengkaji keberkesanannya
bagi mengelakkan sebarang masalah timbul selepas pelaksanaan sistem itu.

(PM #17495 v1)

